
Manasachintayagitam

માનસચિન્તયગીતમ્

(અષ્ટપદી છન્દ, પિલુ રાગ)
માનસ ચિન્તય ચારુચરિત્રમ્ ।
પ્રેમવતી-વૃષપુત્રં પવિત્રમ્॥ ધ્રુવમ્
નૂતનમુદિર-દયિત-મઞ્જુકાયે ।
ચન્દ્રવિશદ-વસનાનિ ધરન્સમ્॥ માનસ॥ ૧
કેસરતિલક-લલિત-નિજભાલે ।
કુઙ્કુમ -ચન્દ્રક-ધરમભિરામમ્॥ માનસ॥ ૨
બિન્દુપરિષ્કૃત-શુભાશ્રુતિ-યુગ્મે!
રત્ન-સુશોભિત-કુણ્ડલધારમ્॥ માનસ॥ ૩
અમ્બક-મધુપ-લસિત-લપનાબ્જે ।
કુન્દ-મુકુલસમ-હાસં દધાનમ્॥ માનસ॥ ૪
રેખા-વિરાજિત-વરકમ્બુકણ્ઠે ।
પુરુવિધ-પુષ્પ-કનકમણિહારમ્॥ માનસ॥ ૫
વિષધર-વિગ્રહ-કલ્પ-કરદ્વયે ।
પુષ્પ-રચિત-વલયાઙ્ગદધારમ્ ॥ માનસ॥ ૬
હરિમદહરતનુ-મઞ્જુલ-કટ્યામ્ ।
નઙ્ગખચિત  ચામીકર-રશનાઢ્યમ્॥ માનસ॥ ૭
કરિકર-કદલી-કરભસમ-સક્થિમ્ ।
સુષમ-સુવૃત્ત-મુકુરરૂપ-જાનુમ્॥ માનસ॥ ૮
નૂપુર-નાદિત-ચરણમુદારમ્ ।
નિષ્કામાનન્દ-નિખિલતાપહારમ્॥ માનસ॥ ૯

ઇતિ શ્રીનિષ્કામાનન્દબ્રહ્મચારીવિરચિતં માનસચિન્તયગીતં સમ્પૂર્ણમ્ ।

